ՀԻՄՆԱՎՈՐՈՒՄ
«ԿՐԹԱՀԱՄԱԼԻՐՆԵՐԻ ԿԱՌՈՒՑՄԱՆ ՆՊԱՏԱԿՈՎ ԿՆՔՎԱԾ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Նախագծով նախատեսվում է սահմանել թույլտվություն՝ թվով 38 կրթահամալիրի կառուցման նպատակով կնքված պայմանագրերով նախատեսված աշխատանքների ծավալները գործող օրենսդրությամբ նախատեսված սահմանաչափը գերազանցելու համար։ Նշվածի անհրաժեշտությունն ելնում է կրթահամալիրների կառուցման համար մեկնարկած շինարարական աշխատանքներն անխոչընդոտ, ամբողջական ծավալով և պատշաճ կերպով իրականացնելու նպատակից։

Ընթացիկ իրավիճակը և խնդիրները.
ՀՀ կառավարության որդեգրած քաղաքականության շրջանակներում կարևորագույն ռազմավարական ծրագրերից է մինչև 2026թ-ը 300 դպրոցի և 500 մանկապարտեզի կառուցման, վերակառուցման, հիմնանորոգման ծրագիրը, որի շրջանակներում ՀՀ մարզերի մի շարք գյուղական բնակավայրերում որոշվել է կառուցել կրթահամալիրներ (ընդամենը՝ թվով 69): Կրթահամալիրներից 55-ի համար պատվիրատու է սահմանվել Հայաստանի տարածքային զարգացման հիմնադրամը (ՀՏԶՀ), իսկ 14-ի համար՝ ՀՀ քաղաքաշինության կոմիտեն։ Կրթահամալիրների կառուցման համար առկա են 4 տեսակի տիպարային նախագծեր, որոնք ձեռք են բերվել ՀՀ քաղաքաշինության կոմիտեի պատվիրատվությամբ։ Նախագծորեը տարբերվում են հզորություններով, մասնավորապես.
- 144 տեղ հանրակրթական մասի համար + 40 տեղ նախադպրոցական մասի համար,
- 144 տեղ հանրակրթական մասի համար + 80 տեղ նախադպրոցական մասի համար,
- 200 տեղ հանրակրթական մասի համար + 40 տեղ նախադպրոցական մասի համար,
- 200 տեղ հանրակրթական մասի համար + 80 տեղ նախադպրոցական մասի համար։
Կրթական նոր չափորոշիչների ներդրմամբ պայմանավորված, ինչպես նաև ելնելով նախագծերի արդիականացման անհրաժեշտությունից՝ ՀՀ քաղաքաշինության կոմիտեի պատվեորվ տիպարային օրինակների նախագծողի կողմից նախագծանախահաշվային փաստաթղթերը լրամշակվել են 4 տարբերակի համար։ Փոփոխությունները հիմնականում վերաբերում են մարզադահլիճներին և որոշակի այլ նախագծային լուծումներին, մասնավորապես՝ մեծացվել են մարզադահլիճների չափերը և ներառվել են տրիբունաները։ Մինչ ՆՆՓ-երի փոփոխությունը պատվիրատու մարմինների կողմից որոշ կրթահամալիրների համար արդեն իսկ կնքվել էին կապալային աշխատանքների գնման պայմանագրեր։ Հետևաբար, ներկայումս անհրաժեշտություն է առաջացել համապատասխան փոփոխություններ կատարել նաև կնքված պայմանագրերի անբաժանելի մաս կազմող ծավալաթերթերում։ Փոփոխությունների արդյունքում անհրաժեշտ ծավալների ավելացման կանխատեսումն առավել իրատեսական կատարելու նպատակով՝ հաշվարկներն իրականացվել են բազային (տիպարային նախագծի հիմքով կազմված) սկզբնական և լրամշակված ծավալաթերթերի հիման վրա։ Մասնավորապես, գումարային արտահայտմամբ, աշխատանքների գնային փոփոխություններն ունեն հետևյալ պատկերը․

	ԿՐԹԱՀԱՄԱԼԻՐԻ ՏԵՍԱԿԸ
	ՍԿԶԲՆԱԿԱՆ ԲԱԶԱՅԻՆ ԾԱՎԱԼԱԹԵՐԹԻ ԱՐԺԵՔԸ, հազ․ դրամ
	ԼՐԱՄՇԱԿՎԱԾ ԲԱԶԱՅԻՆ ԾԱՎԱԼԱԹԵՐԹԻ ԱՐԺԵՔԸ, հազ․ դրամ
	ԲԱԶԱՅԻՆ ԾԱՎԱԼԱԹԵՐԹԻ ԱՐԺԵՔԻ ՓՈՓՈԽՈՒԹՅՈՒՆԸ, հազ․ դրամ
	ՓՈՓՈ
ԽՈՒԹՅԱՆ
ՏՈԿՈՍԸ, %

	144+40
	998,583.554
	1,115,681.886
	117,098.332
	11.73%

	144+80
	1,101,888.995
	1,191,759.647
	89,870.652
	8.2%

	200+40
	1,052,637.706
	1,167,106.32
	114,468.614
	10.9%

	200+80
	1,150,077.397
	1,255,844.39
	105,766.993
	9.2%



Վերոգրյալ աղյուսակից պարզ է դառնում, որ միայն բազային ծավալաթերթերը փոխելով առաջանալու է առավելագույնը 11.73% ծավալների ավելացման անհրաժեշտություն։ Հաշվի առնելով, որ ներկայումս հնարավոր է եղել իրականացնել միայն 0-ից վերևի ծավալների համեմատությունը, ինչպես նաև այն հանգամանքը, որ շինարարության ընթացքից ելնելով, որպես կանոն, նույնպես առաջանում է ծավալների ավելացման անհրաժեշտություն՝ Նախագծով նախատեսվում է ծավալների ավելացման համար թույլատրվող սահմանաչափ սահմանել 15%-ը (11.73% (ՆՆՓ-երի արդեն կատարված լրամշակման արդյունք) + 3.27% (այլ, առաջիկայում կանխատեսվող ավելացումներ))։ Նշված թույլտվությունը վերաբերում է մինչ ՆՆՓ-երի լրամշակումն թվով 38 կրթահամալիրի կառուցման համար արդեն կնքված թվով 31 գնման պայմանագրերին։

Կարգավորման նպատակը և բնույթը.
Նախագծի ընդունմամբ ակնկալվում է ապահովել ՀՀ կառավարության մինչև 2026թ-ը 300 դպրոցի և 500 մանկապարտեզի կառուցման, վերակառուցման, հիմնանորոգման ծրագրի շրջանակներում կրթահամալիրների կառուցման աշխատանքների պատշաճ իրականացումը՝ լրամշակված ՆՆՓ-երին համապատասխան։
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում ՀՀ քաղաքաշինության կոմիտեին և ՀՏԶՀ-ին կթույլատրվի կրթահամալիրների կառուցման համար կնքված թվով 31 պայմանագրում կատարել փոփոխությունները՝ մինչև պայմանագրի գնի 15%-ը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Կրթահամալիրների կառուցման նպատակով կնքված գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության 2025թ-ի պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում: 2026-2027թթ-ի բյուջեի վրա ազդեցությունը կգնահատվի փոփոխված ծավալաթերթերը պայմանագրերում ներառելուց հետո և պահանջվող գումարի տարբերությունը կապահովվի ՀՀ կրթության, գիտության, մշակույթի և սպորտի նախարարության 2026-2028թթ․ միջնաժամկետ ծախսային խրագրի շրջանակներում։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

[bookmark: _GoBack]Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:


